
QALB GDIDA GHALL-KNISJA

Fil-hajja spiss insibu ruhna nistagsu dwar x’inhu s-sewwa jew x’ghandi naghmel biex
naghmel ghazliet tajbin. Qatt ma nafu bizzejjed. Ghalhekk nghixu f’tensjoni bir-riskju li
nizbaljaw. Wiehed jawgura li 1-izbalji taghna jkunu in bona fide ghax ma nkunux nafu ahjar.

Imma nhar Ghid il-Hamsin, li fi kliem San Gwann Krizostmu hija r-Regina festivitatum,
Gesl jghid kelma rassiguranti lill-Appostli, li bhalna kienu mikulin bl-incertezzi dwar x’inhi
l-verita. Huwa jweghedhom li jibghatilhom I-Ispirtu tal-Verita. Dan igawwina fit-tama
specjalment f’dawk ic-cirkustanzi meta nhossuna fid-dlam ghax ma nafux x’ser nagbdu
nghidu jew x’soluzzjoni pastorali ghandna noffru, partikularment quddiem realtajiet godda li
ged inhabbtu wi¢¢na maghhom, partikularment fil-kuntest familjari u socjali.

Ma naqtghux qalbna ghax Gesu tana garanzija li ser jibghat fuqna l-Ispirtu s-Santu biex
iwassalna ghall-verita — dik il-verita li forsi sal-lum ma konniex nifilhu nisimghuha. Fil-fatt,
Gesu jghid: “Baqaghli hafna hwejjeg x’nghidilkom, imma ghalissa ma tifilhux ghalihom...
Meta jigi 1-Ispirtu tal-verita, iwassalkom ghall-verita kollha”. Dan ifisser li fil-process tal-
gharfien tas-sewwa, hemm dak li jissejjah “il-principju tal-gradwalita”, fis-sens li l-verita
niskopruha bic¢ca bi¢ca. Donnu fil-Knisja hawn min jithawwad quddiem dan il-prin¢ipju —
donnu hemm min jinstaram meta nirrikonoxxu li 1-verita naghrfuha bil-mod il-mod u skont
kemm nifilhu naghmluha taghna!

Fi kliem Gesu, 1-Ispirtu li jibghat fugna 1-Missier ghandu zewg hidmiet: “Jghallimkom kollox
u jfakkarkom dak kollu li ghidtilkom” (Gw 14:26). Dawn l-ghajnuniet nehtiguhom it-tnejn.

Ghandna bzonn li I-Ispirtu s-Santu “ifakkarna” x’qalilna Kristu. Dan ifisser li rridu nibgghu
nixtarru 1-Kelma Rivelata fis-safa taghha u ghalhekk imnaddfa minn dak kollu li jtappan it-
tifsira awtentika taghha. Barra mill-kontemplazzjoni tal-Iskrittura, ghandna nhallu lill-Ispirtu
s-Santu jfakkarna x’emmnet u ghallmet il-Knisja matul iz-Zzminijiet. Nehtiegu ftit aktar sabar
u hila biex infanndu fit-“tradizzjoni”, partikularment fit-taghlim tal-Missirijiet tal-Knisja, li
hija “it-trasmissjoni hajja mwettqa mill-Ispirtu s-Santu” (KKK 78). Huwa taghlim tal-
Koncilju Vatikan II li 1-Knisja ma tiksibx ic¢-certezza taghha dwar kulma gie rivelat mill-
Iskrittura biss imma wkoll mit-Tradizzjoni; ghalhekk ghandna nilgghu bl-istess sentimenti ta’
gima kemm I-Iskrittura u kemm it-Tradizzjoni.

Mal-medda tas-snin, il-Knisja kisbet gharfien dejjem imgedded tal-verita. Forsi llum, peress
li tajna wisq importanza lir-raguni kif ukoll lill-aspett istituzzjonali u guridiku, jista’ jkun li
dik il-verita tghattiet jekk mhux ukoll intilfet. Matul is-Sinodu li sar f’Ottubru li ghadda dwar
iz-zwieg u l-familja, jien kont ghidt li ghandna bzonn niskandaljaw dak li ghallmu I-
Missirijiet tal-Knisja ghax I-Ispirtu s-Santu jrid ukoll ifakkarna kif it-tradizzjoni (il-komunita
ekklezjali) fehmet u ghexet lil Gesu.

Imma I-Ispirtu s-Santu jkompli “jghallem” il-verita. Prova ta’ dan ghandna s-sehem li taw il-
Kon¢ilji matul l-istorja tal-Knisja. Il-Konc¢ilju huwa mument partikulari fejn 1-Isqfijiet
flimkien mal-Papa bl-ghajnuna tal-Ispirtu s-Santu komplew japprofondixxu l-gharfien tal-



verita u jiddefenixxu din l-istess verita. Kienu hafna 1-Kon¢ilji li bit-taghlim taghhom ghall-
bidu bhal gabu certa incertezza fil-Knisja. Huwa komuni li effett tal-Konc¢ilju kien hemm
min hass xi “thezziz” — imma dawn ma kinux skussaturi biex iwagqghu dagskemm biex
jghinu halli l-affarijiet jigu f’posthom. Huwa fatt 1li hemm min jitfixkel minhabba I-
approfondiment tal-Vangelu!

Jalla I-Ispirtu ta’ Alla jibga’ jahdem fina llum u minhabba I-biza’ ma jfettlilniex li naghzlu t-
triq il-hafifa li niggranfaw mac-certezzi li ghandna u noqtlu kull imbuttatura biex ikun hemm
dan l-approfondiment. Jekk naghmlu hekk, inkunu nxekklu I-Ispirtu ta’ Alla. Illum inholqu
sitwazzjonijiet godda... il-bniedem ghandu htigijiet godda u ma jistax ikun li Alla huwa
“rieged” u assenti minn din ir-realta. Ma jistax ikun li Alla ma ghandux kelma x’jafda lill-
Kanisja biex tkun tista’ tfarrag u ssahhah lill-bniedem tal-lum.

Irid ikollna aktar fiducja fl-Ispirtu s-Santu. Din it-tfittxija ma jaghmluhiex biss l-isqfijiet u s-
sacerdoti, immma l-poplu kollu ta’ Alla. It-teologija ma ssirx biss fuq l-iskrivanija tat-
teologu jew fl-awla tal-universita; imma t-teologija tissawwar u tnibbet ukoll fi hdan il-poplu
ta’ Alla. Il-poplu ta’ Alla huwa partner ta’ Alla fid-dinja. Komunita ekklezjali sinciera,
miftuha ghat-tnebbih tal-Ispirtu s-Santu u f’ghaqgda mar-raghajja spiritwali taghha, hija locus
theologicus fejn Alla jikkomunika lilu nnifsu fl-istorja. Fil-komunita ekklezjali hija dak I-
ispazju fejn in-Nisrani jgarrab l-esperjenza tal-energija divina prezenti fl-istorja. Alla jibghat
I-Ispirtu tieghu fuq kulhadd u jkellem lill-Knisja permezz ta’ kulhadd, anki permezz ta’
qaghdiet godda. Il-Papa San Girgor il-Kbir kien jghid 1i “l-ahhar wiehed fost 1-Insara jista’
jinterpreta 1-Iskrittura daqgsi” u li “I-Iskrittura tikber ma’ min jaqraha”.

Imma Alla jaghtina 1-ghodda biex inkunu nistghu nwettqu dan id-dixxerniment — biex nagbdu
x’qed jghid l-Ispirtu lill-Knisja.  Fil-fatt permezz tal-profeta Ezekjel, Alla jghidilna:
“Naghtikom qalb gdida... innehhi minn gisimkom il-qalb tal-gebel u naghtikom qalb tal-
laham u nqieghed ruhi fikom” (36:26). Interessanti li Alla ma jaghtiniex “mohh gdid”, imma
galb tal-laham... galb li thobb, thoss u mizerikordjuza. Forsi fl-ahhar sekli ahna aktar tlabna
lill-Ispirtu s-Santu jdawwal lil mohhna! Huwa minnu li ghandna bzonn id-don tal-
intelligenza biex nifhmu I-verita u naghtuha formula biex tiftiehem; imma aktar minn mohh
imdawwal, nehtiegu qalb shuna ghax hafna drabi, kif jghid Pascal, il-qalb ghandha r-raguni li
r-raguni mhux dejjem kapaci taghraf (Pensieri 277).

Dak li f’Ezekjel Alla jghid ghall-bniedem, nixtiequ jsir mal-Knisja. Forsi ma ahniex negsin
minn imhuh imdawlin, imma qatt ma nistghu nghidu li ghandna bizzejjed glub jagbdu bl-
imhabba li jgabbad fihom I-Ispirtu s-Santu. Nehtiegu glub li jhabbtu b’tahbita gawwija ghal
Alla u dagstant iehor ghall-bnedmin. Qeghdin nghixu fi Zminijiet sbieh. Ma ghandniex ghax
naqtghu qalbna. Ghandna l-weghda li ghamlilna Gesu li 1-Ispirtu s-Santu gieghed maghna
biex ikompli “ihabbrilna 1-gejjieni” fis-sens li jghinna nifhmu xi jrid Alla fis-sitwazzjonijiet li
ma kinux jezistu gabel! Imma biex jirnexxielna naghmlu dan, nehtiegu qalb gdida — qalb li
thabbat ghall-bniedem bit-tahbita tal-qalb ta’ Kristu.



